
☐  Rwy'n rhoi caniatâd i’m Data Personol Perthnasol gael eu prosesu fel y nodir yn y Ffurflen Ganiatâd hon.

Enw: 

Cyhoeddir y ffurflen ganiatâd hon gan Saxton Bampfylde Hever Limited (“Saxton Bampfylde”) ar ran y cwmni ei hun, ei is-gwmnïau a’i gwmnïau cysylltiedig. At ddibenion y Ffurflen Ganiatâd hon, Saxton Bampfylde yw'r rheolydd. 

Mae rhoi eich caniatâd i brosesu'r categorïau o ddata personol a nodir isod yn wirfoddol. Drwy roi tic yn y blwch uchod, rydych yn deall y caiff Saxton Bampfylde brosesu eich Data Personol Perthnasol (fel y'i diffinnir isod) yn unol â'r Ffurflen Ganiatâd hon, ac rydych yn cydsynio i brosesu o'r fath. Gallwch ddirymu eich caniatâd unrhyw bryd, yn rhad ac am ddim, drwy ysgrifennu at: Data Officer, Saxton Bampfylde, The Ministry 79-81 Borough Road, London SE1 1DN neu data@saxbam.com yn amlinellu eich dymuniadau.  Mae rhagor o wybodaeth am sut y gall Saxton Bampfylde ddefnyddio eich data personol wedi'i nodi yn https://www.saxbam.com/personal-data-consent/ .

Categorïau data personol: Mae'r categorïau data personol y gall Saxton Bampfylde eu prosesu yn cynnwys: gwybodaeth mewn curriculum vitae safonol (e.e. enw, cyfeiriad a gwybodaeth gyswllt arall gan gynnwys rhifau ffôn personol a chyfeiriadau e-bost, hanes addysgol, hanes cyflogaeth, gradd (neu raddau) a chymwysterau eraill, ieithoedd a sgiliau eraill); oedran/dyddiad geni; cenedligrwydd; manylion adnabod a gyhoeddir gan y Llywodraeth; gwybodaeth pasbort neu fisa; teitl swydd a rôl/swyddogaeth; data cyflog a thâl (gan gynnwys buddion nad ydynt yn gyflog, bonysau a chymhellion a gwybodaeth ariannol arall); gwybodaeth am wyliau blynyddol; gwybodaeth am ymddeoliad a phensiynau; adolygiadau perfformiad a gwybodaeth ddisgyblu; safbwyntiau a barn ynghylch addasrwydd yr ymgeisydd ar gyfer rôl benodol o fewn sefydliad cleient; presenoldeb a gweithgarwch ar gyfryngau cymdeithasol; cofnod o hanes ein cyswllt â chi a sylwadau gan drydydd partïon; cydymffurfiaeth â pholisïau, gweithdrefnau, safonau a chanllawiau amgylcheddol, iechyd a diogelwch; a hyfforddiant a datblygiad, a chydymffurfiaeth â pholisïau, gweithdrefnau, safonau a chanllawiau perthnasol ac ymchwiliadau cysylltiedig.  

Efallai y byddwn hefyd, ar adegau, yn prosesu categorïau arbennig o'ch data personol, gan gynnwys:
· Data am eich iechyd a allai fod wedi'i gynnwys yng nghanlyniadau adroddiadau a gesglir o unrhyw brofion seicometrig rydych yn cytuno eu gwneud a dogfennau fel CVs, gwybodaeth am wyliau blynyddol, adolygiadau perfformiad a gwybodaeth ddisgyblu, a chofnodion o gydymffurfiaeth â pholisïau iechyd a diogelwch. Mae hefyd yn cynnwys unrhyw ddata iechyd rydych yn ei ddatgelu'n wirfoddol i ni, er enghraifft yng nghyd-destun ein mentrau amrywiaeth, cydraddoldeb a chynhwysiant. (Amrywiaeth, Ecwiti a Cynhwysiant - Saxton Bampfylde - Chwilio am Staff Gweithredol Byd-eang ac Ymgynghori ar Arweinyddiaeth).
· Data am eich barn wleidyddol neu'ch credoau crefyddol neu athronyddol a allai fod wedi'u cynnwys mewn cofnodion fel eich presenoldeb a'ch gweithgarwch ar gyfryngau cymdeithasol.
· Data am eich tarddiad hiliol ac ethnig a all fod wedi'i gynnwys mewn dogfennau fel CVs a chyfranogiad gwirfoddol mewn mentrau amrywiaeth, cydraddoldeb a chynhwysiant. 

Mae pob un o'r categorïau a nodir uchod yn 'Ddata Personol Perthnasol'. Efallai y byddwn yn casglu eich Data Personol Perthnasol yn uniongyrchol gennych chi, ac o ffynonellau sydd ar gael yn gyhoeddus a thrydydd partïon.  

Efallai y byddwn yn defnyddio offer deallusrwydd artiffisial o bryd i'w gilydd sy'n defnyddio technegau Prosesu awtomataidd i ddadansoddi neu gasglu eich Data Personol Perthnasol mewn cysylltiad â gwaith gweinyddol arferol ein busnes.  Nid ydym yn gwneud penderfyniadau amdanoch yn seiliedig ar ddefnydd o ddeallusrwydd artiffisial yn unig nac unrhyw fath arall o Brosesu awtomataidd, ac nid ydym yn defnyddio'r offer hyn nac unrhyw fath arall o Brosesu awtomataidd at ddiben proffilio.

Dibenion prosesu Data Personol Perthnasol: Mae'r dibenion y gall Saxton Bampfylde brosesu eich Data Personol Perthnasol ar eu cyfer yn cynnwys: cynnal profion (e.e. profion seicometrig); cynhyrchu canlyniadau profion a dadansoddiadau; darparu gwasanaethau chwilio ac asesu i’n cleientiaid ar gyfer byrddau a staff gweithredol; gwasanaethau ymgynghori ar arweinyddiaeth; dadansoddi ystadegol; gwasanaethau cynghori; paratoi a dosbarthu cynnwys arweinyddiaeth feddwl; cydymffurfiaeth â chyfreithiau, rheoliadau a chanllawiau rheoleiddio perthnasol; dibenion ychwanegol a nodir ym Mholisi Preifatrwydd Saxton Bampfylde; a gwasanaethau eraill y gallech ofyn amdanynt o bryd i'w gilydd.  

Efallai y byddwn hefyd yn defnyddio eich Data Personol Perthnasol i gysylltu â chi ynghylch cyfleoedd swyddi, asesiadau, aseiniadau neu wasanaethau ymgynghori arweinyddiaeth a gynhelir ar gyfer ein cleientiaid sy'n cynnwys canfod, gwerthuso a/neu ddewis ymgeiswyr cymwys.

Trosglwyddiadau rhyngwladol o Ddata Personol Perthnasol:  Mae'n bosibl y bydd data personol y byddwn yn eu casglu gennych yn cael eu trosglwyddo, eu storio a/neu eu prosesu y tu allan i'r Deyrnas Unedig gan gynnwys y tu allan i'r Ardal Economaidd Ewropeaidd. Mewn cysylltiad â throsglwyddiadau o'r fath, byddwn yn sicrhau:
· bod mesurau diogelwch priodol ar waith, fel cymalau cytundebol enghreifftiol cymeradwy. Gellir cael copi o'r mesur diogelwch priodol drwy gysylltu â ni gan ddefnyddio'r manylion cyswllt a nodir isod; neu 
· fod y trosglwyddiad i wlad sy'n rhoi lefel ddigonol o ddiogelwch; neu
· fod un o'r rhanddirymiadau ar gyfer sefyllfaoedd penodol yn berthnasol i'r trosglwyddiad gan gynnwys caniatâd penodol neu ganiatâd sy'n angenrheidiol ar gyfer cyflawni contract neu arfer neu amddiffyn hawliadau cyfreithiol.

Diogelwch Data Personol Perthnasol:  Rydym yn cymryd diogelwch eich data personol o ddifrif ac mae gennym fesurau technegol asefydliadol i sicrhau lefel o ddiogelwch sy'n briodol i'r risg.

Rydym yn defnyddio cymysgedd o fesurau gan gynnwys defnyddio technoleg i frwydro yn erbyn seiberddiogelwch, technegau rheoli data, gweithdrefnau mynediad a rheoli defnyddwyr, diogelwch corfforol a chanllawiau ar gyfer personél.

Rydym wedi cyflwyno ein mesurau gyda’r nod o allu:

· sicrhau cyfrinachedd, cyfanrwydd, argaeledd a gwydnwch parhaus systemau a gwasanaethau prosesu; ac
· adfer argaeledd a mynediad at ddata personol mewn modd amserol os bydd digwyddiad ffisegol neu dechnegol.

Achosion o Ddatgelu Data Personol Perthnasol i drydydd partïon:  Os ydych yn cydsynio i’ch data personol gael eu prosesu fel y nodir yn y Ffurflen Ganiatâd hon, caiff Saxton Bampfylde rannu eich data personol gyda thrydydd partïon, gan gynnwys: Is-gwmnïau a chwmnïau cysylltiedig Saxton Bampfylde; cleientiaid Saxton Bampfylde; proseswyr a darparwyr gwasanaethau trydydd parti Saxton Bampfylde (yn amodol ar gytundebau prosesu priodol) a darparwyr trydydd parti sy’n cynnig gwasanaethau sgrinio cefndir, er mwyn penderfynu a ydych yn addas ar gyfer rolau penodol. 
Efallai y byddwn hefyd yn rhannu eich data personol gyda'r trydydd partïon canlynol heb ddibynnu ar eich caniatâd mewn rhai amgylchiadau lle mae'n gyfreithlon i ni wneud hynny; llysoedd, cyrff gweinyddol, ac asiantaethau gorfodi'r gyfraith, i'r graddau y mae'r gyfraith berthnasol yn ei gwneud yn ofynnol; cynghorwyr proffesiynol allanol fel cyfrifwyr, bancwyr, yswirwyr, archwilwyr a chyfreithwyr o dan ddyletswyddau cyfrinachedd priodol; trydydd partïon lle bo angen at ddibenion atal, ymchwilio, canfod neu erlyn troseddau neu weithredu cosbau troseddol; a thrydydd partïon sy'n ystyried neu sydd wedi penderfynu caffael rhai neu'r cyfan o'n hasedau neu gyfranddaliadau, uno â ni, neu y gallem drosglwyddo ein busnes iddynt (gan gynnwys yn achos ad-drefnu, diddymu neu ddatodi).

Cadw data: Caiff Saxton Bampfylde gadw eich Data Personol Perthnasol cyhyd ag sy'n angenrheidiol i gyflawni'r dibenion y casglwyd y Data Personol Perthnasol hynny ar eu cyfer yn wreiddiol, neu am gyfnodau a dibenion eraill a allai fod yn ofynnol neu a ganiateir o dan y gyfraith berthnasol. Wedi hynny, bydd Saxton Bampfylde yn dileu eich Data Personol Perthnasol neu’n eu gwneud yn ddienw ar unwaith.

Eich hawliau:  Gweler ein polisi preifatrwydd https://www.saxbam.com/personal-data-consent/ i gael gwybodaeth am yr hawliau sydd gennych mewn perthynas â'ch data personol, gan gynnwys y Data Personol Perthnasol a nodir uchod. 


Manylion cyswllt
Cewch gysylltu â Saxton Bampfylde i ofyn unrhyw gwestiynau am y Ffurflen Ganiatâd hon, neu at ddibenion arfer eich hawliau o dan gyfraith berthnasol, neu at unrhyw ddiben arall mewn cysylltiad â'r Ffurflen Ganiatâd hon, yn:

Saxton Bampfylde, FAO: Data Officer, Saxton Bampfylde, The Ministry 79-81 Borough Road, London SE1 1DN 
E-bost: data@saxbam.com 
Ffôn: 020 7227 0800

Y gyfraith lywodraethol Mae'r Ffurflen Ganiatâd hon yn cael ei llywodraethu gan, a'i dehongli yn unol â, chyfreithiau Cymru a Lloegr ac mae'n ddarostyngedig i awdurdodaeth llysoedd Cymru a Lloegr yn unig. Nid yw hyn yn effeithio ar eich hawliau statudol. 

